
GOUVÈNÈ CUOMO MANDE APWOBASYON FEDERAL POU GWO DEKLARASYON KATASTWÓF AKOZ 

TANPÈT NÈJ SEVÈ EFÈ LAK 

 

Li mande asistans piblik pou konte Genesee, Jefferson, Lewis, Orleans, St. Lawrence ak Wyoming  

 

Plis pase $46.6 milyon nan domaj ki verifye sou tanpèt istorik efè lak 

 

Gouvènè Andrew M. Cuomo jodia te mande pou yo pibliye yon gwo deklarasyon katastwòf pou konte 

Cattaraugus, Chautauqua, Erie, Genesee, Jefferson, Lewis, Orleans, St. Lawrence ak Wyoming akoz de 

tanpèt nèj efè lak ak inondasyon ki te rive soti 18 pou rive 26 novanm. Gouvènman lokal ak eta te gen 

plis pase $46.6 milyon dola nan depans pou repons ak domaj enfrastrikti ke yo te verifye nan kad tanpèt 

la. Yon gwo deklarasyon tanpèt pou konte sa yo se pwochen etap nan chèche asistans finansye nan men 

gouvènman federal depi nou fin reyini $27.3 milyon dola pou kòmansman domaj la pou pèmèt kominote 

lokal yo kontinye rekiperasyon. 

 

“Yon fwa ankò, move tan te vini nan New York e yon fwa ankò Nouyòkè yo te vini ansanm pou ede katye 

nou yo nan moman difisil yo,” Gouvènè Cuomo te deklare. “Eta a, ap travay avèk kominote yo nan chak 

kwen nan New York, mobilize yon repons san parèy pou tanpèt ki te frape lwès New York ak North 

County. Kòm nap kontinye pwosesis rekiperasyon an, asistans federal enpòtan pou ede kominote sa yo 

ansanm avèk rezidan yo ale odela tanpèt sa a epi prepare pou rès sezon ivè kap vini an.” 

 

Yon total 14 ka lanmò ak 6 blese te atribye a evènman nèj efè lak la. Plis pase 370 strikti te sibi domaj 

nan twati akoz de pwa nèj la avèk 38 strikti adisyonèl ki te detwi konplètman. Nan kominote riral yo, 

efondreman granj te tiye ak blese bèt, sa ki gen ladan bèf ak chwal. Pwodiktè letye yo te fòse pou jete 

plis pase 250,000 liv lèt. Domaj nan endistri agrikòl la sèlman estime a plis pase $15 milyon dola. 

 

Yo te rapòte piwo nivo akimilasyon nèj 88 pous nan Cowlesville, konte Wyoming. Plizyè kote nan konte 

Erie te depase 50 pous avèk Cheektowaga ki te anrejistre 65 pous nèj ak Hamburg ki te anrejistre 79.8 

pous. Pousantaj nèj ki te tonbe nan tanpèt sa a te otan ke sis pous pa èdtan nan zòn Buffalo a.  

Gouvènè a te deklare yon Eta dijans nan dat 19 novanm, e yo te deklare eta dijans lokal nan konte Erie, 

zòn sid vil Buffalo, vil Lackawanna, boug Alden, Aurora, Hamburg, Cheektowaga, Elma, Marilla, Orchard 

Park, Lancaster, lwès Seneca, vilaj Alden, Blasdell, East Aurora, Depew, Hamburg , Lancaster, Orchard 

Park ak Sloan. 

 

Akòz dega tanpèt sa yo te fè, Gouvènè Cuomo te mande èd teknik sou yon fòm Evalyasyon Dega 

Preliminè Eta/FEMA ankomen (Preliminary Damage Assessment, PDA), ki te kòmanse nan dat 1ye 

desanm. Rezilta PDA sa a te valide depans onivo Eta ak Konte ki te plis pase $46.6 milyon dola nan 

aktivite sekou ak rekiperasyon.  

 

Anplis, Gouvènè Cuomo te mande yon deklarasyon katastwòf fizik nan Administrasyon Ti Biznis pou prè 

a fèb enterè [Small Business Administration (SBA) for low interest loans]. Pwogram prè SBA pou aplikan 

ki kalifye yo ta gen ladan prè imobilye katastwòf fizik (mèt kay ak lokatè) prè biznis katastwòf fizik (biznis 

ak ògnaizasyon non-pwofi yo), ak prè biznis prejidis ekonomik pou ti biznis yo. 

 

Grasa aksyon Prezidan an, ki mete lajan federal disponib pou eta eta ak gouvènman lokal ki kalifye ak 

sèten òganizasyon ki pap travay pou lajan sou yon baz pataj depans pou travay ijan ak reparasyon oswa 

ranplasman enstalasyon ki sibi dega nan gwo tanpèt yo.  

